
Sãota  Susạṛiạ  Ishwar
Chandra  Vidyasagar  aḱ  200
serma janam mãhã
Baṅgali jati kore̠ mẽt́ marsal siknạt re̠n pạhil dute̠
ho̠yo̠ḱ kana Ishwar Chandra Vidyasagar. Nui do̠ e̠ke̠n mare
sastor puthi re̠aḱ sanamaḱ pạtiạu baṅ kate̠ apnar bud ar
akelante̠ so̠maj susạriạ kạmi ar siknạt marsal je̠re̠t́re̠
maraṅ dạyike̠ purạule̠da.

Niạ Bharot Upomoha diso̠mre̠ maejiu koaḱ siknạt, ạidạri
ar ar rạnḍi maejiu koaḱ jewet́ tahẽn bapla aro̠e̠ lạgit́
pạhil  khon  aćaḱ  jion  re̠aḱ  mucạt́  din  dhạbiće̠
lạṛhại  idiakana.  So̠maj  Biggani  Marks  menakada-  “Social
life is always practical. All mysteries which mislead theory
to mysticism find their rational solution in human practice
and in the comprehension of this practice…” sãota re̠n mit́
jiwẽt́ ho̠ṛ me̠nte̠ Ishwar Chandra Vidyasagar do̠ niạ katha
aćaḱ khạndri o̠nto̠r khone̠ ãṭkar akada.

Teheń do̠ Ishwar Chandra Vidyasagar aḱ janam din. Nui maraṅ
são̠ta susạriạ aḱ 200 se̠rma janam din. 1820 se̠rmare̠
teheńaḱ  dinre  Pạchim  baṅgla  Mednipur  jilạ  re̠aḱ
Birsingho  ato  rey  janamle̠na.  Apat  do̠  Ṭhạkur  Das
Bandhopadhay  ar  ẽṅgat  do̠  Bhogoboti  Debi.   Ar  aćren
erate̠t́  aḱ  ńutum  do  Dinmoyi  Debi.  Kạṭić  ume̠rre̠ge
apate̠t́  aḱ  nukri  khạtir  kolkatare̠y  he̠ćle̠na.  O̠lo̠ḱ
paṛhao̠ḱ  do̠  Soṅskriti  College,  Kolkatarege.  Teheń
baṅgalire̠n gidrạ ko hudiń ume̠r khon pạhil siknạt puthi
o̠ka do̠ go-baba ṭhe̠n khon ko ńam o̠na akho̠r cinhạ puthi
do̠ nuigey o̠l akada. Go̠ṭa baṅgali jạtiaḱ bud-akil ar
nãwã ce̠hao̠na re̠n maraṅ ạyurić kanae Ishwar Chandra
Vidyasagar, uni do̠ lạṛhại akanae̠ Siknạt, ạri-cạli ar
gãota lahanti lạgit́. Sanam se̠ć le̠kate̠ noko baṅgali
jatiy laha akat́koa. Nui khạtir te̠ge te̠heń baṅgali do̠

dhạrtire̠ man ar mahima re̠aḱ ṭhạ̃i re̠ko lahaakana.

Ne̠be̠tar Baṅgla pạrsi re̠aḱ man mano̠t ar ae̠ma bhage
puthiko o̠l akada Ishwar Chandra Vidyasagar jeleka- Sokuntula,
Meghdut, Betal Poncoo Biṅsotir Baṅgla torjomao, Seakspear
aḱ o̠l Comedy of Erors torjaomao kate Bhranti Bilas ar e̠man
te̠aḱko.

Maejiu gãõta lahantire̠ iskul bandhao̠, Sarada ạn, Rạnḍi
maejiu bapla re̠aḱ ạn phe̠rao̠ lạgit́ ać aḱ jibone̠ reaḱ
mucat́ lạṛhại akana un o̠kte̠ re̠aḱ So̠maj se̠ gão̠ta
sason be̠bo̠stha tuluć. O̠na lạgit́ maraṅ mit́ o̠no̠liạ
Tarasoṅkore̠ me̠nakada- baṅgali maejiukoaḱ pujạ o̠ṛaḱre̠
e̠ṭaḱaḱ  ko  ḍo̠bo̠ḱaḱ  tuluć  nui  Ishwar  Chandra
Vidyasagar  hõ  ḍo̠bo̠ḱ  ae̠  jạruṛa.  Aćaḱ  jion  re̠aḱ
mucạt́ din ko̠re̠ niạ gãõta ce̠tan ạḍi ạṛis kate̠
Jhaṛkhanḍ  re̠aḱ  karmaṭare̠  o̠ṛaḱ  kate̠  o̠nḍe̠nko
nira̠la  kharsala  mo̠nan  ạdibạsi  ko  tuluće̠  bo̠so̠te̠na.
Sãota  Susạriạ,  dayawanić,  sahosan  maraṅ  hoṛ  Issor
chandro Biddasagar do̠ 1891 se̠rma 29 july cando do̠ aćren
sanam  pạṭhuạ sãota ko khon bidại hatao̠ kate niạ dhuṛi
dharti reaḱ mãyãe bạgiada.

Teheńaḱ dinre  nui maraṅ ake̠lan sãota susạṛia Isar
Chandra Vidyasagar aḱ 200  (bar sae serma ) janam mãhã
lạgit́ taheyena aema aema manot johar! Manwa sãota ạyuroḱ
ma uniaḱ bhạlạianḱ udoḱ daharte.


